
GOUVÈNÈ CUOMO ANONSE YON PWOJÈ $6 MILYON POU REPARE PLATFÓM 

PON SOU WOUT 104  
 

17 Pon ap repare nan Konte Monroe 
 
Gouvènè Andrew M. Cuomo jodia te anonse ke konstriksyon te kòmanse sou yon pwojè 
$6 milyon pou repare 17 platfòm pon sou koridò Wout Eta 104 nan vil Webster, Konte 
Monroe. 
 
“Reparasyon sa yo pral kenbe pon ki sou wout 104 yo nan yon bon kondisyon 
reparasyon epi kenbe mobilite nan koridò lès-lwès nan Konte Monroe pou ane kap vini 
yo,” Gouvènè Cuomo te deklare. “Pwojè sa a se yon lòt egzanp de angajman nou pou 
rebati enfrastrikti New York." 
 
Yo pral antreprann yon konbinezon aksyon antretyen sou chak pon nan Wout 104 ant 
Dewitt Road ak Salt Road pou amelyore kondisyon estrikti a anjeneral, ansanm avèk 
pou bay yon sifas ki pi lis pou otomobilis yo kouri. Travay la enkli resifas, amelyore 
twotwa ak repare platfòm pon yo, arebò ak beton. 
 
Estrikti yo ki te adrese nan kad pwojè sa a enkli  

• pon yo ki pote Dewitt, Bay ak Five Mile Line roads sou wout 104; ak 
• pon yo ki pote Wout 104 nan pati lès ak lwès sou Maple Drive, Wout Eta 250 ak 

Gravel, Hard, Holt, Phillips ak Salt roads. 
 
Konstriksyon pral kòmanse nan direksyon lwès sou pon an nan Salt Road, Phillips 
Road ak Wout 250. Vwayaj pral redwi sou yonsèl vwa nan twonson sa jiska oktòb. 
Travay pral rekòmanse nan prentan an.  
 
Komisyonè Transpòtasyon Eta New York (NYSDOT) Matthew J. Driscoll te deklare, 
“Antretyen prevantif se yon mwayen rantab pou jwenn plis nan enfrastrikti 
transpòtasyon nou an, pwolonje lavi l epi kenbe otowout ak pon nou yo san danje pou 
otomobilis yo. Nan kenbe avèk objektif Gouvènè Cuomo pou ogmante enpak pou piblik 
kap vwayaje a, omwen yon liy otowout pral rete ouvè nan chak direksyon pandan 
konstriksyon an e travay la pral sispann pandan lè vwayaj enpòtan nan wikenn pandan 
ane pwochen.” 

Senatè Mike Nozzolio te deklare, "Reparasyon enpòtan sa yo se yon envestisman 
enpòtan nan enfrastrikti rejyon nou an. Mwen apresye sipò Gouvènè Cuomo pou 
amelyorasyon enpòtan sa yo ki esansyèl pou Webster ak ekonomi rejyon nou an.” 
 
Manm Asanble Mark Johns te deklare, “Repare pon yo sou wout 104 la se yon gwo 
pwojè kalite lavi ki pral bay otomobilis yo nan kominote nou yo yon otowout ki pi sekirize 
ak pi pwoteje pou ane kap vini yo. Pandan ke ka genyen deranjman nan travay sa, 
amelyorasyon sa yo pral asire ke Wout 104 nan Webster pral yon wout vwayaj ki san 
danje ak garanti.” 
 
Yo pral mete anplas fèmti yon liy alontèm pandan konstriksyon an. Yo pral mete anplas 
lè ak dat restriksyon pou diminye enpak vwayaj. Yo pap fè travay pandan wikenn Jou 
memoryal, tounwa foutbòl Webster, Jou Endepandans oswa Jou Travay. Otomobilis yo 
ta dwe kite plis tan vwayaj pou pase atravè zòn konstriksyon nan otowout la. 
 
Kontraktè konstriksyon pou pwojè a se Crane Hogan Structural Systems of 
Spencerport, Konte Monroe. Yo prevwa travay la ap fini nan otòn 2016. 
 
N ap fè pasaje otomobil sonje kontravasyon double pou eksè vitès nan zòn travay. 
Annakò avèk Lwa 2005 sou Sekirite Zòn Travay, kondanasyon pou de oswa plis 
vyolasyon eksè vitès nan yon zòn travay kapab lakòz yo retire lisans chofè yon moun. 
 
Pou jwenn enfòmasyon ajou sou vwayaj, rele 511, vizite www.511NY.org , oswa nouvo 
sit mobil nou an nan m.511ny.org. 
 
Swiv New York State DOT nan Twitter: @NYSDOT. Jwenn nou nan Facebook nan 
facebook.com/NYSDOT. Pou tweet apati Biwo NYSDOT Rochester, swiv 
@NYSDOTRochester. 

